
Radwor dóstanje zjawny (pjenježny)
telefon

Radibor bekommt das erste öffentliche
Münztelefon

W NDR-skim času bě mjenje bóle njemóžne
priwatnje telefon dóstać. Tón mějachu jeno
lěkarjo, kupnicy, jara rědcy předewzaćeljo a
póšta. A dokelž bě tak mało telefonow,
mějachu někotři wubrani status “zjawny
telefon”. Tam smědźeše potom kóždy hić,
hdyž dyrbješe jónu nuznje telefonować! Ale
běchu to najhusćišo telefony w priwatnych
rumnosćach…a tym ludźom na šiju běhać
njebě přijomnje a wjele mjenje za tych, kiž
mějachu tón “zjawny” telefon, hdyž stajnje
něchtó “nuznje” telefonować přińdźe.
Dźensa klinči to wšitko spodźiwnje, ale před
tutym pozadkom je slědowace wozjewjenje z
Noweje doby lěta 1981 zrozumliwe, jako
dósta Radwor woprawdźe zjawny telefon –
we busowej čakarni, 104 lět po prěnim
předstajenju telefona we wsy:

Dalša přijomnosć
Na čož smy pola nas w Radworju hižo dołho
čakali, tu nĕt- ko mamy: zjawny telefon w
stajnje přistupnej rumnosći. Rada gmejny a
wosebje wjesnjanostka Hilda Krafcikowa stej
po mnohim napinanju wobydlerjam tutu
wulku přijomnosć wubědźiłoj. Ze stron tych,
kotřiž husto telefon trjebaja, jimaj wutrobny
dźak!
Nowa telefonowa cela je připrawjena w našej
rumnej busowej čakarni. Tuto dźěło staj
wukonjałoj wjesnjanaj Rječka a Paška.
Zhromadnje chcemy nětko stražować nad
tym, zo njebychu někajcy njezrali worakawcy
na telefonowej celi swoju sylnosć měrili, kaž
je so to hižo wospjet stało na škleńčanych
woknach čakarnje! J. P.

Zu DDR-Zeiten war es mehr oder weniger unmöglich
privat ein Telefon zu bekommen. Dieses hatten nur
Ärzte, Verkäufer, einige der sehr seltenen Unternehmer
und die Poststelle. Und weil es so wenig Telefone gab,
hatten einige Auserwählte den Status “öffentliches
Telefon ”. Dort durfte dann jeder hingehen, wenn er
einmal dringend telefonieren musste! Aber es waren
am häufigsten Telefone in privaten Räumen… und den
Leuten auf auf die Nerven zu gehen, war nicht gerade
angenehm und viel weniger für diejenigen, die das
„öffentliche“ Telefon hatten, wenn immer jemand
„dringend“ telefonieren kam!
Heute klingt das alles etwas seltsam, aber vor diesem
Hintergrund ist folgende Veröffentlichung aus der
Neuen Doba 1981 verständlich, als Radibor ein wirklich
öffentliches Münztelefon bekam – in der Buswartehalle,
104 Jahre nach der ersten Vorführung eines Telefons
im Ort:

Eine weitere Bequemlichkeit
Worauf wir bei uns in Radibor schon lange gewartet
haben, hier nun haben wir es: ein öffentliches Telefon
in einem allgemein zugänglichen Raum. Der Rat der
Gemeinde und besonders die Bürgermeisterin Hilda
Krafcik haben nach vielen Anstrengung den Bürgern
diese große Annehmlichkeit erkämpft. Im Namen derer,
die oft das Telefon brauchen, ihnen herzlichen Dank!
Die neue Telefonzelle ist angebracht in unserem
geräumigen Buswartehäuschen. Diese Arbeit haben die
Dorfbewohner Retschke und Paschke ausgeführt.
Gemeinsam wollen wir jetzt darüber wachen, dass
nicht irgendwelche unreife Halbstarke an der
Telefonzelle ihre Stärke messen, wie es schon
wiederholt an den Glasfenstern des Wartehäuschens
geschehen ist ! J. P.

